
Ndũnge na Mũli mwana-a-iny’a nĩmaamũkie tene 

mũno. Nĩmekũthi kwona nyamũ kĩthekanĩ kya 

nyamũ kya Ilovi.  Methi mena nau na mwaitũ.

Nau na mwaitũ mena ũtanu.  Nau nũkũtwaa ngalĩ. 

Ndũnge na Mũli nĩmekwĩkala ĩtina.  Nau na mwaitũ 

nĩmekwĩkala mbee. 

Nau atwaĩte ngalĩ na mĩtukĩ. Nĩmekwenda kũvika 

tene mone nyamũ sya kĩthekanĩ.  Nĩmeũsyoka 

mũsyĩ mawĩoo.

Ndũnge na Mũli mena ũtanu kũvika Ilovi.  Nĩmavika 

mũsyĩ wa nyamũ sya kĩthekanĩ tene.  Nĩmaendee na 

kũsisya mũvea wa mũsyĩ wa nyamũ sya kĩthekanĩ 

wa Ilovi.  Asyai namo nĩmekũĩva ndĩvi ya kũlika 

kĩthekanĩ kya nyamũ.

Nau: Vingai ndĩlĩsya.

Ndũnge: Nũndũ wa kyaũ?

Nau: Nyamũ nitonya ũkũkita.

Ndũnge: Nĩngwĩkala nĩvingĩte ndĩlĩsya yakwa.

Ndũnge na nyũmba yoo nĩmalika kĩthekanĩ kya 

nyamũ.  Nĩmoona mũnyambũ mũnene.

Ndũnge nũkwĩw’a kũĩa nũndũ wa ũtanu.

Mũli nĩwakũna mĩnyambũ visa.  Ndũnge nake 

oosa kamela kuma vala ve Mũli. Nake nĩwakũna 

mĩnyambũ visa.

Nthia nasyo niũya nyeki. Ndũnge nĩwaikũna visa.  

Mũli nũnũũtavya Ndũnge kana nĩwoona ngo vakuvĩ 

na nthia.  Kĩla ũmwe nũsyaĩĩsye ngo.

Ngo nĩyakwata na yooaa nthia ĩmwe.  Nthia ila ingĩ 

nĩsyasemba syathi.  

Ndũnge: Twĩnũkei.  

Nau: Ndũkakĩe.

Mwaitu: Vai nyamũ itũũmĩsya.

Ndũnge: Tũendei vandũ vangĩ.

Ndũnge na nyũmba yoo nĩmaendeea na kyalo. 

Nĩmalika kĩthekanĩ nthĩnĩ.

Ndũnge ena ũtanu kwona mboo. Nĩwatana kwona 

mbiti.  Nĩwatana kwona ikoyo.  Ĩndĩ ndanona ndwĩa 

ũmũnthĩ.

Nĩ masaa ma ĩyawĩoo.

No mũvaka masyoke mũsyĩ.  Nĩmeethĩwa na ĩvinda 

ĩseo kĩthekanĩ. Nau akamaete ĩngĩ vaa kĩthekanĩ 

kya nyamũ.

12

Kikamba Level 3 Book 9.indd   12 11/4/2021   2:34:48 PM


